
 

 

 

 
Sizi 11 dekabr 2026-cı ildə keçiriləcək Gənclərin Respublika Elmi Konfransında iştirak 

etməyə dəvət edirik. Konfrans Memarlıq və Şəhərsalma İli çərçivəsində Azərbaycan Milli Elmlər 

Akademiyası Rəyasət Heyətinin dəstəyi və AMEA Gənclər Akademiyasının təşkilatçılığı ilə 

keçiriləcəkdir. 
 
Rəqəmsal resursların genişlənməsi və süni intellekt vasitələrinin tətbiqi tədqiqat 

materiallarının toplanması, sistemləşdirilməsi və təhlili üçün yeni imkanlar yaradır. Bu imkanlardan 

səmərəli istifadə tədqiqatçının nəzəri hazırlığından, seçdiyi metodun elmi problemə uyğunluğundan 

və əldə etdiyi nəticələrin yoxlanıla bilməsindən asılıdır. Buna görə də yeni texnologiyaların tətbiqi 

onların imkan və məhdudiyyətlərinin elmi müzakirəsi ilə müşayiət olunmalıdır. 

Humanitar və ictimai elmlər texnoloji dəyişikliklərin dilə, mədəni yaddaşa, ədəbi prosesə və 

sosial münasibətlərə təsirini araşdırır. Dilçilikdə mətn korpuslarının yaradılması, folklorşünaslıqda 

şifahi irsin rəqəmsal sənədləşdirilməsi, tarix və incəsənət araşdırmalarında arxiv materiallarının 

təhlili müxtəlif sahələr üzrə əməkdaşlıq tələb edir. Əlyazmaların tədqiqində də rəqəmsal surətlərdən 

və elektron kataloqlardan istifadə mənbələrə çıxışı asanlaşdırır.  

Memarlıq və Şəhərsalma ili konfransın elmi istiqamətlərinin şəhər mühiti və mədəni irs 

məsələləri ilə əlaqələndirilməsi üçün münasib çərçivə yaradır. Şəhər yalnız tikililərin və 

infrastrukturun məcmusu deyil; insanların gündəlik ünsiyyətinin, tarixi yaddaşın və mədəni 

təcrübələrin formalaşdığı yaşayış mühitidir. Memarlıq abidələrinin, şəhər adlarının, ədəbi mühitin, 

yerli rəvayətlərin və şəhər folklorunun araşdırılması həmin mühitin tarixi və mədəni 

xüsusiyyətlərini anlamağa kömək edir. Şəhərsalmanın sosial və iqtisadi nəticələrinin öyrənilməsi isə 

yaşayış məkanının müxtəlif əhali qruplarının ehtiyaclarına uyğun təşkili məsələlərini elmi 

müzakirəyə çıxarır. 

Mədəni irsin qorunması ilə şəhərlərin yenilənməsi arasındakı əlaqənin araşdırılması müxtəlif 

elm sahələrinin birgə iştirakını tələb edir. Tarixi məkanların rəqəmsal sənədləşdirilməsi, memarlıq 

irsi üzrə məlumat bazalarının hazırlanması, şəhər ədəbi mühitinin araşdırılması, şəhər mühitində 

mədəni yaddaşın yaşama formalarının öyrənilməsi, ağıllı şəhər həllərinin sosial və etik nəticələrinin 

qiymətləndirilməsi belə əməkdaşlıq üçün konkret mövzulardır. Konfransda bu məsələlərin 

müzakirəsi Memarlıq və Şəhərsalma ili ilə tədbirin məzmunu arasında elmi əlaqəni təmin 

edəcəkdir. 

Gənc tədqiqatçıların nəticələrinin birgə müzakirəsi elmi işlərin keyfiyyətinin yüksəldilməsi 

baxımından da əhəmiyyətlidir. Müxtəlif müəssisələrdə aparılan araşdırmalarla tanışlıq, bir-birinə 

yaxın mövzuları araşdıran gənc tədqiqatçıların bir-birinin metod və materiallarından xəbərdar 

olmasına, təkrarlanan işlərin müəyyənləşdirilməsinə və birgə tədqiqat imkanlarının 

qiymətləndirilməsinə şərait yaradır. Elmi ünsiyyətin bu formada təşkili gənclərin məruzə təqdim 

etmək, sualları cavablandırmaq və öz nəticələrini əsaslandırmaq bacarıqlarının inkişafına kömək 

edir. 

Konfransın məqsədi gənc alim və tədqiqatçıların elmi nəticələrini ictimaiyyətə təqdim etmək, 

müxtəlif elm sahələri arasında fikir və təcrübə mübadiləsini genişləndirmək, birgə tədqiqat 

təşəbbüslərinə təşviq etmək və gənclərin AMEA-nın elmi fəaliyyətində iştirakını gücləndirməkdir. 

Konfrans həmçinin humanitar və ictimai elmlərdə yeni metodların tətbiqi, mədəni irsin qorunması 

və elmi fəaliyyətin rəqəmsallaşdırılması ilə bağlı təkliflərin müzakirəsinə xidmət edəcəkdir. 

Gənclərin Respublika Elmi Konfransı 

MƏLUMAT MƏKTUBU 

 



Konfransın əsas istiqamətləri 

1. Humanitar elmlər və mədəni irs 

• Dilçilik, ana dilinin qorunması və nitq mədəniyyəti 

• Ədəbiyyatşünaslıq və müasir ədəbi proseslər 

• Folklorşünaslıq, kollektiv yaddaş və milli-mədəni dəyərlər 

• Əlyazmaların tədqiqi, paleoqrafiya, mənbəşünaslıq və mətnşünaslıq 

• Əlyazma nüsxələrinin müqayisəsi və elmi-tənqidi mətnlərin hazırlanması 

• Mədəniyyətşünaslıq, incəsənət və ənənəvi mədəni təcrübələr 

2. İctimai elmlər və sosial dəyişikliklər 

• Tarix, arxeologiya və etnologiya tədqiqatları 

• Fəlsəfə və sosial proseslərin elmi dərki 

• Türk dünyasında mədəni əlaqələr, dəyərlər və etik məsələlər 

• Siyasi elmlər, beynəlxalq münasibətlər və qlobal çağırışlar 

• Gənclərin formalaşmasında ailə, təhsil və digər ictimai institutların rolu 

• Texnoloji dəyişikliklərin əmək bazarına və peşə bacarıqlarına təsiri 

3. Memarlıq və şəhərsalmanın humanitar və sosial məsələləri 

• Memarlıq irsinin tarixi, qorunması və rəqəmsal sənədləşdirilməsi 

• Şəhər mühiti, tarixi yaddaş və mədəni kimlik 

• Şəhər folkloru, toponimlər və gündəlik mədəni təcrübələr 

• Şəhərsalmanın sosial, iqtisadi və ekoloji məsələləri 

• Tarixi məkanların qorunması və müasir şəhər inkişafı 

• Ağıllı şəhərlər və şəhər idarəçiliyində rəqəmsal həllər 

4. Rəqəmsal texnologiyalar və elmi fəaliyyət 

• Elmi fəaliyyətin rəqəmsallaşdırılması və innovativ texnologiyalar 

• Əlyazmaların rəqəmsallaşdırılması və elektron kataloqların hazırlanması 

• Elektron arxivlər, rəqəmsal kolleksiyalar və elmi məlumat bazaları 

• Rəqəmsal texnologiyaların elm və təhsildə tətbiqi 

• Kibertəhlükəsizlik və elmi məlumatların qorunması 

• Dezinformasiya, media savadlılığı və tənqidi təfəkkür 

5. Süni intellekt və elmi tədqiqatlar 

• Maşın öyrənməsi və intellektual sistemlər 

• Generativ süni intellekt və böyük dil modelləri 

• Əlyazma mətnlərinin tanınmasında süni intellektin imkanları və nəticələrin elmi 

yoxlanılması 

• Süni intellektin humanitar, ictimai və digər elm sahələrində tətbiqi 

• Süni intellekt nəticələrinin etibarlılığı və yoxlanılması 

• Süni intellektin etik, hüquqi və sosial məsələləri 

İştirak şərtləri və təşkilati məlumatlar 

Konfransa doktorantlar, dissertantlar, gənc alimlər və tədqiqatçılar məqalə təqdim edə bilərlər. 

İştirak yalnız əyani formada nəzərdə tutulur; onlayn iştirak mümkün deyildir. Konfransın işçi dili 

Azərbaycan dilidir. 

Konfransda iştirak edə bilər:  

• AMEA əməkdaşları: 

o yaşı 35-dək olan gənc alimlər; 

o Magistratura təhsili almış, yaşı 35-dək olan və hazırda elmi işçi vəzifəsində çalışan 

şəxslər; 



o Hazırda fəlsəfə doktoru hazırlığı üzrə təhsil alan doktorantlar və dissertantlar (yaş 

limiti nəzərdə tutulmur); 

• Digər elm və ali təhsil müəssisələrində 

o Fəaliyyət göstərən və fəlsəfə doktoru elmi dərəcəsini almış şəxslər (yaşı 35-dək 

olan), 

o Hazırda fəlsəfə doktoru hazırlığı üzrə təhsil alan doktorantlar (yaş limiti nəzərdə 

tutulmur). 

Hazırda bakalavriat və magistratura pillələrində təhsil alan şəxslərin müraciətləri qəbul 

edilmir. Konfransa eyni müəllif yalnız bir məqalə təqdim edə bilər.  

Konfrans Azərbaycan Milli Elmlər Akademiyasının Mərkəzi Elmi Kitabxanasında 11 dekabr 

2026-cı il tarixində saat 10:30-da keçiriləcəkdir. Konfransda iştirak ödənişsizdir.  

Mühüm tarixlər 

Materialların göndərilməsi üçün son tarix: 25 noyabr 2026-cı il. 

Qəbul olunmuş məqalələr haqqında müəlliflərə məlumatın verilməsi:  

01 dekabr 2026-cı il. 

Konfransın keçirilməsi: 11 dekabr 2026-cı il. 

 

Konfrans materiallarının tərtibinə qoyulan tələblər 

Məqalə Azərbaycan dilində, A4 formatında, Times New Roman şrifti ilə, 12 pt ölçüdə 

hazırlanmalıdır. Səhifənin bütün kənarlarından boşluq 2 sm, sətirlərarası interval 1, abzas 1 sm 

olmalıdır. Əsas mətn hər iki kənar üzrə düzləndirilməli, avtomatik hecalama tətbiq edilməməlidir. 

Məqalənin həcmi başlıq, müəllif məlumatları, xülasələr, açar sözlər və ədəbiyyat siyahısı daxil 

olmaqla 3-5 səhifə olmalıdır. 

Məqalənin əvvəlində konfransın seçilmiş istiqamətinin adı sağ kənar üzrə verilməlidir. Mətn 

aşağıdakı ardıcıllıqla tərtib olunmalıdır: 

1. Məqalənin Azərbaycan dilində adı: böyük hərflərlə, qalın şriftlə, sağ kənar üzrə. 

2. Müəllifin adı, soyadı və ata adı: tam şəkildə, qalın şriftlə, sağ kənar üzrə. 

3. Elmi dərəcə və elmi ad (olduğu halda), iş yeri, ölkə, şəhər, e-poçt ünvanı: adi şriftlə, sağ 

kənar üzrə. Müəssisə və coğrafi adlar orfoqrafiya qaydalarına uyğun yazılmalıdır. 

4. Azərbaycan dilində xülasə: 80-120 söz; tədqiqatın məqsədi, istifadə edilən metod və əsas 

nəticə göstərilməlidir. 

5. Azərbaycan dilində açar sözlər: xülasədən sonra 5-7 söz və ya söz birləşməsi. 

6. Əsas mətn: problemin qoyuluşu və məqsəd, material və metod, təhlil və nəticələr 

ardıcıllığında. Bölmələrin adları tədqiqatın xüsusiyyətinə uyğun seçilə bilər. 

7. Ədəbiyyat siyahısı: yalnız mətndə istinad edilən mənbələr. 

8. Məqalənin ingilis dilində adı, ingilis dilində xülasəsi və 5-7 açar sözü: Azərbaycan 

dilindəki məlumatlara məzmunca uyğun. İngiliscə xülasə də 80-120 söz olmalıdır. 

İstinadların və ədəbiyyat siyahısının tərtibi 

Nömrəli istinad sistemi tətbiq olunur. Mənbələr ədəbiyyat siyahısında mətndə ilk istinad 

edilmə ardıcıllığı ilə nömrələnir. Mətn daxilində istinad kvadrat mötərizədə göstərilir: [5]. Bir neçə 

mənbəyə istinad [3, 5, 7], ardıcıl mənbələrə istinad [3-7] formasında verilir. Birbaşa sitat və konkret 

səhifədəki məlumat üçün səhifə göstərilməlidir: [5, s. 23] və ya [5, s. 23-25]. Eyni mənbəyə təkrar 

istinadda onun əvvəlki nömrəsi saxlanılır. 

Biblioqrafik qeydlər aşağıdakı nümunə quruluşlarına uyğun hazırlanmalıdır: 

• Kitab: Soyad, Adın baş hərfi. Kitabın adı. Nəşr yeri: Nəşriyyat, il. 

• Elmi məqalə: Soyad, Adın baş hərfi. Məqalənin adı. Jurnalın adı, il, cild, nömrə, səhifələr. 

DOI (olduğu halda). 

• Elektron mənbə: Müəllif və ya təşkilat. Materialın adı. Dərc tarixi (olduğu halda). URL. 

Müraciət tarixi. 

 



Materialların təqdim edilməsi 

Məqalələr bir Word faylında 25 noyabr 2026-cı il tarixindən gec olmayaraq 

gakonfrans@anas.az elektron poçt ünvanına göndərilməlidir. Məktubun mövzu hissəsində 

müəllifin soyadı və konfransın istiqaməti, mətnində isə müəlliflərin adları, müəssisə və iştirak 

şərtlərinə uyğunluğu barədə məlumatlar, əlaqələndirici müəllifin telefon nömrəsi göstərilməlidir. 

Əlaqə telefonu məqalənin nəşr üçün nəzərdə tutulan mətninə daxil edilməməlidir. Faylın 

adlandırılması üçün nümunə: Soyad_Ad_İstiqamət.docx. 

 

Elmi qiymətləndirmə və nəşr şərtləri 

Təqdim edilən məqalələr konfransın mövzusuna uyğunluq, elmi yenilik, tədqiqat metodunun 

əsaslandırılması, nəticələrin etibarlılığı, mənbələrdən düzgün istifadə və elmi etika normalarına 

riayət baxımından qiymətləndiriləcəkdir. Tərtibat tələblərinə cavab verməyən və ya elmi etika 

normalarını pozan materiallar qəbul edilməyəcəkdir. Qəbul barədə məlumat müəlliflərə mühüm 

tarixlər bölməsində göstərilən müddətdə elektron poçt vasitəsilə veriləcəkdir.      

Müəlliflər məqalədəki məlumatların düzgünlüyünə, istinadların dəqiqliyinə və 

həmmüəlliflərin razılığının alınmasına görə məsuliyyət daşıyırlar. Başqasının mətnini, ideyasını və 

ya tədqiqat nəticəsini mənbə göstərmədən təqdim etmək yolverilməzdir. Süni intellekt 

vasitələrindən istifadə edilmişdirsə, istifadənin məqsədi və həcmi məqalədə qısa şəkildə 

açıqlanmalı; yaradılmış məlumatlar, sitatlar və mənbələr müəllif tərəfindən yoxlanılmalıdır. 

Qəbul olunan və məruzə edilmiş konfrans materiallarının çapı və elektron formada 

gencalimler.az saytında yayımlanması nəzərdə tutulur.  

 

Əlaqə məlumatları 

Elektron poçt: gakonfrans@anas.az 

Telefon: +994 50 450 50 64 

Təşkilatçının əlaqə ünvanı: AZ1001, Azərbaycan Respublikası, Bakı şəhəri,  

İstiqlaliyyət küçəsi, 30. 

 

Hörmətlə, 

Təşkilat Komitəsi 

  



Konfrans Materiallarının tərtib olunma nümunəsi: 

4. Rəqəmsal texnologiyalar və elmi fəaliyyət 

ELMİ FƏALİYYƏTİN RƏQƏMSALLAŞDIRILMASI 

Azad Rəhim oğlu Quliyev 

Bakı Dövlət Universitetinin doktorantı 
*azadbsu@mail.ru 

 

Aysel Əli qızı Ağayeva 

Filologiya üzrə fəlsəfə doktoru 

Sumqayıt Dövlət Universiteti, şöbə müdiri 

ayselsdu@gmail.com 

 

Azərbaycan dilində Xülasə: (80-120 söz) 

Azərbaycan dilində Xülasə Azərbaycan dilində Xülasə Azərbaycan dilində Xülasə Azərbaycan 

dilində Xülasə Azərbaycan dilində Xülasə Azərbaycan dilində Xülasə Azərbaycan dilində Xülasə  

Açar sözlər:  Açar sözlər Açar sözlər Açar sözlər Açar sözlər Açar sözlər (5-7 söz) 

GİRİŞ  

mətni Giriş mətni Giriş mətni Giriş mətni Giriş mətni Giriş mətni Giriş mətni Giriş mətni Giriş 

mətni Giriş mətni Giriş mətni Giriş mətni Giriş mətni Giriş mətni Giriş mətni Giriş mətni [3-5]. 

ƏSAS MƏTN  

Əsas mətn Əsas mətn Əsas mətn Əsas mətn Əsas mətn Əsas mətn Əsas mətn Əsas mətn Əsas 

mətn Əsas mətn Əsas mətn Əsas mətn Əsas mətn Əsas mətn Əsas mətn Əsas mətn Əsas mətn Əsas 

mətn  Əsas mətn  Əsas mətn  Əsas [1, 2, 7]. 

